
 “Vergi ödəyicisinin debitor və kreditor borcları haqqında məlumat forması” elektron 

xidmətinin İstifadəçi təlimatı   

“Vergi ödəyicisinin debitor və kreditor borcları haqqında məlumat forması”nın 

təqdim olunması üçün Dövlət Vergi Xidmətinin İnternet Vergi İdarəsinə (https://new.e-

taxes.gov.az/etaxes/) giriş edib, aşağıda qeyd olunan identifikasiya vasitələrindən istifadə 

etməklə elektron kabinetə daxil olmaq lazımdır: 

- Asan İmza; 

- SİMA Token. 

Növbəti mərhələdə açılan yeni pəncərədə “Ərizələr” modulu seçilir. 

 

Daha sonra “Vergi ödəyicisinin debitor və kreditor borcları haqqında məlumat 

forması”nın təqdim olunması məqsədilə “Yeni ərizə” xanasına müraciətə uyğun məlumat 

formasının adı yazılaraq axtarış nəticəsində ekranda adı əks olunan məlumat forması seçilir 

və yaxud “Hamısına bax” düyməsi vasitəsilə yeni açılan pəncərədə müvafiq məlumat forması 

seçilir. 

 

https://new.e-taxes.gov.az/etaxes/
https://new.e-taxes.gov.az/etaxes/


Əgər istifadəçi tərəfindən daha əvvəl bu məlumat forması doldurularaq qaralamada 

saxlanmışdırsa, o zaman ekranda açılan pəncərədə əvvəl qaralaması yaradılmış məlumat 

formaları əks olunur və seçim imkanı verilir. İstifadəçi əvvəllər qaralaması yaradılmış məlumat 

forması üzrə davam etmək istədikdə ekranda qaralaması olan məlumat forması seçilir və bu 

zaman aktivləşən “Davam et” düyməsi sıxılır və yeni pəncərədə əvvəl doldurulmuş məlumat 

forması açılır və düzəliş imkanı mümkün olur. 

 

Yeni məlumat forması yaratmaq istənildikdə isə “Yeni ərizə yarat” düyməsi sıxılır.  

  

 

Açılmış məlumat formasında əks olunan “Siyahıya qayıt” düyməsini sıxdıqda ekranda 

əks olunan pəncərədəki “İmtina” düyməsini sıxmaqla məlumat formasının doldurulmasına 

qaldığı yerdən davam etmək, “Xeyr, silinsin” düyməsini sıxmaqla yaradılmış məlumat 

formasını silmək, “Bəli, yadda saxlanılsın” düyməsini sıxmaqla yaradılmış məlumat 

formasının yadda saxlanılması mümkün olur. 



  

 

Növbəti addımda açılan ekranda “Ərizənin növü” üzrə seçim edilərək  (“Cari” və ya 

“Dəqiqləşdirilmiş”) “Davam et” düyməsi sıxılır. 

 

Açılmış məlumat formasında “Vergi ödəyicisi”, “Vergi orqanı”, “Ərizənin növü” və 

“Debitor və kreditor borcların hesabatı dövrünün son tarixi” barədə məlumatlar avtomatik olaraq 

əks etdirilir. 



  

“Debitor borcları üzrə qalıqlar” bölməsi üzrə “Rezidentlər üzrə” debitor borcları barədə 

məlumatların daxil edilməsi üçün ilk öncə “Excel faylının nümunəsi” hissəsindən müvafiq 

nümunə komputerə yüklənilir. 

 

  

Excel faylı üzrə məlumatlar aşağıdakı qaydada daxil edilir: 

1. “№” sütununda sıra nömrələri ardıcıllıqla qeyd olunur; 

2.  “Vergi ödəyicisinin VÖEN-i” sütununda qarşı tərəfin VÖEN-i qeyd olunur; 

3. “Vergi ödəyicisinin adı” sütununda vergi ödəyicisinin adı qeyd olunur; 

4.  “ƏDV-yə 18% dərəcə ilə cəlb olunan əməliyyatlar (ƏDV-siz)”, “ƏDV-yə sıfır (0) faiz 

dərəcə ilə cəlb olunan əməliyyatlar”, “ƏDV-dən azad olunan əməliyyatlar” və “ƏDV-yə 



20% dərəcə ilə cəlb olunan əməliyyatlar (ƏDV-siz)” sütunlarında malların, işlərin, 

xidmətlərin və ya avanslarla bağlı yaranmış borcların ƏDV-siz dəyəri qeyd olunur; 

5. “Əməliyyatlar üzrə cəmi” sütununda “ƏDV-yə 18% dərəcə ilə cəlb olunan əməliyyatlar 

(ƏDV-siz)”, “ƏDV-yə sıfır (0) faiz dərəcə ilə cəlb olunan əməliyyatlar”, “ƏDV-dən azad olunan 

əməliyyatlar” və “ƏDV-yə 20% dərəcə ilə cəlb olunan əməliyyatlar (ƏDV-siz)” sütunlarının cəmi 

məbləğləri qeyd olunur; 

6. “ƏDV üzrə qalıq məbləği” sütununda vergi ödəyicisinin ödəmədiyi qalıq ƏDV məbləği 

qeyd olunur; 

7. “ƏDV-yə cəlb edilməyən əməliyyatlar üzrə məbləğlər” sütununda ƏDV-nin 

vergitutma obyektini təşkil etməyən əməliyyatlar üzrə, eləcə də sadələşdirilmiş vergi ödəyicisi 

olduğu müddətə aid debitor borclarının müvafiq dövrün sonuna qalığı əks olunur; 

8. “Hesabat dövrünün sonuna cəmi qalıq” sütununda “Əməliyyatlar üzrə cəmi”, “ƏDV 

məbləği” və “ƏDV-yə cəlb edilməyən əməliyyatlar üzrə məbləğlər” sütunlarının sətirləri üzrə 

cəmi qeyd olunur. 

    Müvafiq məlumatlar daxil edildikdən sonra “Faylı seçin” hissəsindən həmin fayl seçilərək 

ərizəyə əlavə edilir. 

 

          Vergi ödəyicisi kimi uçotda olmayan şəxslər üzrə debitor borcları üzrə qalıqlar barədə 

məlumatın daxil edilməsi üçün “O cümlədən vergi ödəyicisi kimi uçotda olmayan şəxslər üzrə” 

sətri qarşısındakı çekboks üzrə seçim edilərək müvafiq məlumatlar yuxarıda qeyd edilən 

qaydada doldurulur. 



 

“Debitor borcları üzrə qalıqlar” bölməsi üzrə “Qeyri-rezidentlər üzrə” debitor borcları 

barədə məlumatların daxil edilməsi üçün ilk öncə “Excel faylın nümunəsi” hissəsindən müvafiq 

nümunə komputerə yüklənilir. 

 

 

Excel faylı üzrə məlumatlar aşağıdakı qaydada daxil edilir: 

1. “№” sütununda sıra nömrələri ardıcıllıqla qeyd olunur; 

2. “Qeyri rezidentin adı” sütununda qeyri-rezidentin adı ingilis şriftləri ilə qeyd olunur; 

3. “ƏDV-yə 18% dərəcə ilə cəlb olunan əməliyyatlar (ƏDV-siz)”, “ƏDV-yə sıfır (0) faiz 

dərəcə ilə cəlb olunan əməliyyatlar” və “ƏDV-dən azad olunan əməliyyatlar” 



sütunlarında malların, işlərin, xidmətlərin və ya avanslarla bağlı yaranmış borcların ƏDV-siz 

dəyəri qeyd olunur; 

4. “Əməliyyatlar üzrə CƏMİ” sütununda “ƏDV-yə 18% dərəcə ilə cəlb olunan 

əməliyyatlar (ƏDV-siz)”, “ƏDV-yə sıfır (0) faiz dərəcə ilə cəlb olunan əməliyyatlar” və “ƏDV-

dən azad olunan əməliyyatlar” sütunlarının cəmi məbləğləri qeyd olunur; 

5. “ƏDV üzrə qalıq məbləği” sütununda vergi ödəyicisinin ödəmədiyi qalıq ƏDV məbləği 

qeyd olunur; 

6. “ƏDV-yə cəlb edilməyən əməliyyatlar üzrə məbləğlər” sütununda ƏDV-nin 

vergitutma obyektini təşkil etməyən əməliyyatlar üzrə, eləcə də sadələşdirilmiş vergi ödəyicisi 

olduğu müddətə aid debitor borclarının müvafiq dövrün sonuna qalığı əks olunur;  

7. “Hesabat dövrünün sonuna cəmi qalıq” sütununda “Əməliyyatlar üzrə Cəmi”, “ƏDV 

məbləği” və “ƏDV-yə cəlb edilməyən əməliyyatlar üzrə məbləğlər” sütunlarının sətrləri üzrə 

cəmi qeyd olunur. 

          Müvafiq məlumatlar daxil edildikdən sonra “Faylı seçin” hissəsindən həmin fayl seçilərək 

ərizəyə əlavə edilir. 

 

          Daha sonra “Kreditor borcları üzrə qalıqlar” bölməsi də eyni qaydada doldurulduqdan 

sonra  sonra məlumat formasının göndərilməsi üçün aktivləşən “İmzala və göndər” düyməsi, 

qaralamada saxlanılması və daha sonra göndərilməsi üçün “Qaralamada saxla və çıx” düyməsi 

sıxılır. 

Qeyd: Vergi ödəyicisinin təqdim edilmiş mal (iş, xidmət, avans) üzrə müvafiq dövrə debitor və 

kreditor borcu olmadıqda “Bəyan ediləcək məlumatım yoxdur” sətri qarşısındakı çekboks üzrə 

seçim edilərək müvafiq məlumat forması təqdim edilir. 

 

 



 

          “İmzala və göndər” düyməsi sıxıldıqdan sonra müvafiq məlumat forması imzalanaraq 

göndərilə və ya bu əməliyyatdan imtina edilə bilər. 

 

          “İmzala və göndər” düyməsi sıxıldıqda açılan pəncərədə “İmtina” düyməsi sıxılaraq 

yenidən əvvəlki pəncərəyə (məlumat formasının doldurulması pəncərəsinə) geri qayıdıla bilər.  

 

          “İmtina” düyməsi sıxıldıqdan sonra ekranda əks olunan “Sil” düyməsi sıxılmaqla məlumat 

forması silinə və ya əksinə bu əməliyyatdan imtina edilə bilər. 



 

 

Məlumat forması imzalanaraq göndərildikdən sonra yeni pəncərədə istifadəçi tərəfindən 

doldurulmuş məlumatlara uyğun məlumat forması və müvafiq məlumatın göndərilməsi barədə 

“Bildiriş” ekranda əks olunur. Həmin pəncərədə “Çap” düyməsi vasitəsi ilə məlumat forması 

çap edilə, “Endir” düyməsi vasitəsi ilə endirilə (yüklənilə) bilər. “Bağla” düyməsi isə pəncərəni 

bağlamaq üçün nəzərdə tutulmuşdur. 

 



  

İstifadəçi tərəfindən təqdim olunan “Vergi ödəyicisinin debitor və kreditor borcları 

haqqında məlumat forması” onun “Ərizələr” modulundakı “Göndərilənlər” qovluğunda əks 

olunur və bu hissədə məlumat formasının statusu barədə məlumat qeyd olunur. Eyni zamanda 

bu hissədən də istifadəçi tərəfindən “Çap” düyməsi vasitəsi ilə məlumat forması çap edilə, 

“Endir” düyməsi vasitəsi ilə endirilə (yüklənilə) bilər. 



  

 


